
Kattusseqatigiit Partiiat
        30. juni 2011 

Inatsisartut suleriaasianni § 37 naapertorlugu apeqquteqaat imaattoq Naalakkersuisunut
ingerlateqqippara:

Naalakkersuisunut apeqqutit:

1. Naalakkersuisut  paasinninnerat  tunngavigalugu  utoqqalinersiallit  siusinaartumillu 

sulisinnaajunnaarnersiutillit  amerlingaluttuinnartut  suna  peqqutigalugu  nunatsinniit 

nuuttarpat? 

2. Apeqqut siulleq najoqqutaralugu qanoq iliornikkut nuuttartut pineqartut 

nunatsinniiginnarnissaat qulakkeerneqarsinnaava?  

3. Naalakkersuisut utoqqaat sulisinnaassusillit isertittangaasa annertusineqarnissaanik killigiti-

tap qaffanneqarsinnaanera naalakkersuisut sulissuteqarniarpat?

4. Utoqqaat  tjenestemandeniusimasut,  politikkeriusimasut  allatulluunniit  utoqqalinissaminnut 

nammineerlutik katersisimasut,  aappaasup isertitai  apeqqutaatinnagit  utoqqalinissamut ka-

tersarisimasatik sooq tamakkerlugit tigusinnaanngilaat ?

Apeqqutip  ataani,  Ajornartorsiut  taamaattoq  iluarsineqassappat  inatsisitigut  suut 

iluarsisariaqarpat ?

5. Utoqqaat atungarisaat pillungit misissuititsinissamik naalakkersuisut pilersaaruteqarpat?

(Inatsisartunut ilaasortaq Knud Fleischer, Kattusseqatigiit Partiiat)

Tunngavilersuut:

Ilisimaneqarpoq ukiuni kingullerni amerlasuuni utoqqaat utoqqalinersiallit siusinaartumillu 

sulisinnaajunnaarnersiutillit nunanut allanut nuuttartut amerlingaluttuinnartut. Kattusseqatigiit  

Partiiata taamaammat soqutiginartippaa paasissallugu suut tamatumunnga peqqutaanersut, 

pingaartumik ulluinnarni atungassarititaasut pitsaannginnerinik pissuteqarsimappata. 



Utoqqaat utoqqalinersiaqalersimasut nuuttarnerannut peqqutaasinnaasut ilagivaat, ullumikkut 

oqallisaangaatsiartut ilinniagaqarluarsimasut ilinniarnerup kingorna, assersuutigalugu 

danmarkimiiginnartartut taamaattumillu qitornatik ilagerusullugit nuuttartut.  

 
Aammattaaq paaserusunnarpoq nuttarnerup ilaqutariissutsikkut pissutsit allat qanoq sunniuteqarfi-
gisarnerai. 
 


